
Abstrak

Kajian ini menyatakan permasalahan berkaitan syarat-syarat tambahan dalam kontrak-
kontrak muamalat di institusi kewangan dan perbankan Malaysia ini bertepatan dengan
kaedah dan prinsip hukum syarak, dan apakah kesan syarat-syarat tersebut dalam
menentukan sama ada kontrak-kontrak (akad) itu sah ataupun tidak menurut syarak. Bagi
merungkai permasalahan tersebut kajian ini akan menjawab persoalan seperti: Apakah
pandangan ulamak feqah dalam hukum meletakkan pelbagai syarat tambahan di dalam
kontrak? Apakah kepentingan transaksi kewangan menurut perspektif islam? Apakah
penyelesaian hukum figh berikutan permasalahan meletakkan syarat tambahan dalam
suatu kontrak?.Objektif kajian ini adalah untuk menerangkan maksud kontrak dan syarat
secara umum, menganalisis syarat-syarat kontemporari dalam perbankan Islam dan
menentukan sejauh mana kepatuhan bank dan institusi kewangan Malaysia terhadap
syariah dalam mengaplikasi syarat-syarat tersebut. Kajian ini merupakan kajian lapangan
dan kajian perpustakaan. Oleh itu, kajian ini diajalankan menggunakan kaedah temu bual
dan penganalisis dokumen di Bank Islam, Cimb Bank, Maybank dan Bank Rakyat. Data
yang diperoleh dihuraikan secara menyeluruh dengan menggunakan kaedah kuantitatif.
Secara keseluruhannya hasil kajian mendapati bahawa terdapat perbezaan pendapat di
antara Mazhab Hanafiah dan Mazhab Jumhur dalam menentukan hukum meletakkan
syarat tambahan dalam kontrak di mana Mazhab Hanafiah membahagikan hukum akad
tersebut kepada tiga jenis akad iaitu sahih, fasid dan batil manakala Jumhur
membahagikan kepada dua jenis sahaja iaitu sahih dan batil. Diharuskan mcletakkan
syarat-syarat tambahan dalam kontrak-kontrak muamalat sekiranya syarat-syarat tersebut
bertepatan dengan prinsip dan hukum syarak. Kajian ini juga mendapati sebahagian besar
institusi-institusi kewangan di Malaysia melaksanakan kontrak-kontrak muamalat adalah
bertepatan dengan hukum figh. Sehubungan dengan itu, kajian ini mencadangkan agar
ahli yang berkenaan khususnya para cendiakawan dalam bidang figh dan ekonomi dapat
mengkaji semula sebahagian syarat-syarat yang tidak bertepatan dengan hukum Islam

supaya ianya selari dengan kehendak syarak.

